
O INVESTIMENTO EN CAPITAL HUMANO
POR PARTE DOS EMPREGADOS PUBLICOS:
ALGUNHAS REFLEXIONS

| INTRODUCCION

A eleccion entre estudiar e non
estudiar, & parte das connotacions sub-
xectivas que pode ter, debe tamén con-
siderarse como unha eleccién racional
por parte do individuo.

Desde este punto de vista, a edu-
cacion € un dos multiples bens 6s que
pode acceder un consumidor se satisfai
certo prezo. Cada individuo, en fun-
cién da suas capacidades econdmicas e
persoais, escollera aquel nivel de edu-
cacioén para o que o custo marxinal de
adquirir unha unidade adicional de
educacion se iguala 6 beneficio marxi-
nal da ultima unidade recibida.

Partindo do suposto de racionali-
dade na demanda de educacién, o
obxectivo deste traballo é analiza-las
diferencias que, en materia educativa,
se poden observar entre 0s emprega-
dos publicos e privados.

O artigo que a continuacion se
presenta esta dividido en catro aparta-

dos. O primeiro trata de xustificar
como a estructura laboral nos sectores
publico e privado pode condiciona-lo
nivel educativo. No segundo, analizase
a recente evolucién do emprego publi-
co e privado e a sUa relacion co nivel
educativo. O terceiro apartado estudia
os rendementos econdmicos da educa-
cién nos dous dmbitos. Finalmente, no
ultimo dos epigrafes sinadlase un con-
xunto de conclusiéns a partir dos resul-
tados presentados.

I, A ESTRUCTURA LABORAL NO SECTOR
PUBLICO E PRIVADO E A DEMANDA DE EDUCA-
CION

Que a estructura laboral dentro
do sector publico é distinta & que obser-
vamos no ambito privado é un feito
totalmente constatable. Precisamente
por iso é necesario sinalar ata qué
punto estas diferencias poden condi-
ciona-lo nivel educativo dos traballa-
dores. O obxectivo deste primeiro
apartado é tratar de delimitar cales

poden ser esas caracteristicas e a sUa
potencial relacién co investimento en
educacién dos individuos!.

Como é cofiecido, o requisito pre-
vio para obter un posto de traballo no
sector publico pasa por aprobar unha
oposicién, un concurso ou un concur-
so-oposicidn. A entrada no sector priva-
do faise a través dun proceso de selec-
cién, previa presentacion dun conxunto
de méritos por parte do aspirante.

Se supofiemos que o individuo
actda de forma racional, e sabendo que
0 consumo de educacién ten un prezo,
0 comportamento esperado, en canto &
decision de aumenta-lo seu nivel edu-
cativo, dependera das sUas expectati-
vas sobre as posibilidades de encontrar
un traballo e o salario percibido. Desta
forma, maximizara o rendemento espe-
rado do seu investimento educativo,
suxeito a unha restriccion de custos
tanto directos como indirectos?.

Estudiantes da escola de obreiros fundada en Madrid por Diego Maria de Quesada, (La llustracion Republica Federal,
1871). A ensinanza viuse fomentada polo enriquecemento e as necesidades de man de obra cualificada.

1 En Vaquero (1999) analizase a recente evolucién para a economia espafiola entre educacion e

emprego.

2 Oinvestimento en educacion ten un conxunto de custos directos e indirectos. Dentro dos pri-
meiros encontrase o gasto en tempo, por parte do individuo que estudia, en libros, etc. Dentro dos cus-
tos indirectos incluiriase a renda non obtida por estar estudiando.

Ademais, 0 gasto en educacion
por parte do suxeito verase condiciona-
do por moitos factores; asi por exem-
plo, se existe un importante nivel de
rotacion no emprego, o periodo de
amortizacion do investimento educati-
VO serd maior.

Para poder introduci-las variables
educativas como factores explicativos
co obxecto de entende-la decisién sobre
a demanda de educacién do individuo,
podese adapta-la proposta de Albi et al.
(1998) 6 analiza-las caracteristicas dun
posto de traballo no sector privado
fronte a un no sector publico.

En primeiro lugar, a incorpora-
cion no ambito privado producese en
funcién das habilidades e do nivel
educativo da persoa, despois dunha
preseleccion entre un conxunto de can-
didatos.

O acceso 6 sector publico, tanto
na vertente da funcionarizacion como a
contratacién laboral, baséase, en pasar
unha oposicién (funcionario) ou ser
seleccionado por un concurso de méri-
tos (persoal laboral). O ter que aprobar
un exame, ademais de achegar un titu-
lo académico?, as esixencias para entrar
no sector publico adoitan ser maiores
as existentes no sector privado.

En segundo lugar, a relacién entre
0 desempefio dunha actividade no sec-

tor privado e o salario queda suxeita 6
resultado da actividade, de forma que
0s postos de traballo mellor remunera-
dos levan consigo maiores doses de
responsabilidade, preparacion e pro-
ductividade. Esta relacion, ainda que
tamén se obtén para o sector publico —
un maior grao de responsabilidade
sup6n un maior soldo— resulta mais
evidente, dadas as maiores diferencias
salariais, no sector privado.

En terceiro lugar, a promocion
profesional no sector privado responde
a un conxunto de méritos individuali-
zables e de recofiecemento. Ademais,
no sector publico non cabe nin o despi-
do nin a relegacion como vias de saida
do sistema, situacion si contemplada
para os empregados do sector privado.

Polo contrario, o sistema de remu-
neracion para os empregados publicos
non adoita ter en conta ningun indice de
productividade dos traballadores, 6
estar prefixado de anteman. Asi mesmo,
a carreira administrativa encontrase for-
temente vinculada a un sistema de pro-
mociéns baseado principalmente na
antigliidade na Administracion e na
necesidade de cubrir unhas vacantes.

En cuarto lugar, a condicién de
empregado publico, sobre todo no
caso do funcionario, outorga un
amplo conxunto de dereitos, entre os

3 Na actualidade os postos na Administracion Publica encdntranse divididos en cinco grupos e
trinta niveis. Os grupos responden 4 titulacion académica do aspirante. Os niveis responden tanto 6 nivel
de estudios como a responsabilidade do posto de traballo. A retribucién do empregado publico encén-

trase moi vinculada 6 grupo e en menor grao 0 nivel.

que destacan a permanencia no posto
de traballo de por vida para os funcio-
narios e unha alta seguridade no posto
de traballo para os contratados de
caracter fixo.

Sen embargo, os empregados
publicos tefien que incorrer noutros
custos, como son, a incompatibilida-
de para o exercicio doutros postos
publicos e privados?, que non é tan
rixida para os traballadores do sector
privado.

A circunstancia anterior pode
limitar, nalgunha medida, o proceso
de novas inversiéns educativas unha
vez que se conseguiu unha praza.
Non obstante, a permanencia no
posto de traballo® pode fomentar un
maior investimento inicial en educa-
ciobn e un aumento posterior como
consecuencia dos procesos de promo-
cion interna, polo que o efecto neto
sobre a demanda de educacién non
esta claro. A todo isto hai que lle enga-

dir, que o proceso de amortizacion do
investimento en educacién é moito
mais rapido e seguro no sector publi-
co ca no privado.

Il. A EVOLUCION DO EMPREGO PUBLICO E PRI-
VADO NOS ULTIMOS ANOS

A evolucion do emprego publico
durante os Ultimos anos presenta un
conxunto de caracteristicas que non se
observan no sector privado®.

O numero de empregados publi-
cos, medido a través da Enquisa de
Poboacion Activa (EPA), experimentou
un crecemento moi importante nos
ultimos vinte anos 6 pasar dunha con-
tia de pouco mais de 1.534.000 traballa-
dores en 1980, a mais de 2.329.000 no
20007. O maximo histérico da serie
alcanzase en 1997 cunha cifra préxima
0s 2.260.000 (Grafico 1).

4 Na actualidade, o sistema de incompatibilidades para o exercicio de actividades distintas as do
seu emprego habitual esté regulado pola Lei 53/1984, de 26 de decembro, de incompatibilidades do per-
soal 0 servicio das Administracions Publicas (BOE de 4 de xaneiro de 1985).

5 Para o caso do personal funcionario o dereito a un posto de traballo € practicamente de por vida.
Para o persoal laboral, a permanencia no posto de traballo dependera, en gran medida, do tipo de con-
trato; se é fixo, a stia relacion laboral encontrarase practicamente garantida, se polo contrario, € de carac-

ter temporal, a garantia do posto de traballo é menor.

6 Véxase 0 respecto Vaquero (1998a).

7 Esta cifra refirese és tres primeiros trimestres do 2000.

GRAFICO 1: EVOLUCION DO NUMERO DE EMPREGADOS PUBLICOS,

1980-2000
(DATOS MEDIOS ANUAIS)

Fonte: Elaboracién propia con datos da Encuesta de Poblacion Activa.
Nota: Os datos do 2000 refirense unicamente & media dos tres primeiros trimestres.

Sen embargo, o comportamento
anterior non foi homoxéneo 6 longo do
tempo8, senén que presenta dlas eta-
pas: unha primeira caracterizada por
unha evolucién contraciclica, que
comeza a principios dos anos oitenta e
se estende ata 1990, asi como por un

crecemento sen precedentes do nime-
ro de empregados publicos; e unha
segunda, que arranca nos inicios dos
noventa, cun lento crecemento do
emprego publico, que se transforma
nos ultimos anos nun descenso do
numero de empregados deste sector.

8 Unha analise mais detallada da evolucion do emprego publico durante a década dos oitenta e

noventa pddese ver en Ayala et al. (1998) ou (1999).

A evolucién rexistrada no empre-
go asalariado no sector privado resulta
ser moi distinta 4 observada no &mbito
publico. Durante o periodo 1980-85
constatase unha destruccion de mais
de 800.000 postos de traballo, conse-
cuencia directa da crise econémica.

A partir de 1986 comézase a recu-
perar emprego privado ata chegar a
1991, ano no que o nimero de empre-

gados no sector privado ascende a mais
de 7.200.000. Tras esta época de crece-
mento do emprego, en 1992 iniciase
outra etapa recesiva que dura ata 1994,
cunha perda de 600.000 empregos res-
pecto as cifras de 1991. En 1996 o
emprego asalariado empeza a recupe-
rarse, alcanzando no ano 2000 un volu-
me superior 6s 9.130.000 empregos
(Gréfico 2).

GRAFICO 2;: EVOLUCION DO NUMERO DE EMPREGADOS NO SECTOR
PRIVADO, 1980-2000

(DATOS MEDIOS ANUAIS)

Fonte: Elaboracién propia con datos da Encuesta de Poblacién Activa.

Nota: Os datos do 2000 refirense unicamente & media dos tres primeiros trimestres.

Se descompofiemo-la evolucion
en funcién do sexo, obsérvase un con-
xunto de elementos claves para enten-
de-los diferenciais en educacion entre o
sector publico e o privado.

O importante peso das mulleres
dentro do sector publico provocou,

segundo os datos que se presentan
(Cadro 1), un proceso de feminizacion
da actividade publica. Asi, comprébase
como o indice de feminizacion deste
sector, construido como o cociente
entre a porcentaxe de mulleres e varéns
que traballan nel, pasou de ser 0,41 en
1980 a 0,92 no 2000.

CADRO 1: EVOLUCION DE EMPREGADOS DO SECTOR PUBLICO POR
SEXO, 1980-2000

(DATOS MEDIOS ANUAIS)

Porcentaxe de empregados Porcentaxe de empregados | Indice de feminizacion do
publicos varéns (1) publicos mulleres (2) sector publico (2)/(1)

1980 71,0 28,9 0,41

1982 715 28,4 0,40

1984 68,8 311 0,45

1986 66,5 334 0,50

1989 62,4 375 0,60

1991 59,3 40,6 0,69

1993 57,9 42,0 0,72

1994 57,0 429 0,75

1995 56,7 433 0,76

1996 56,5 434 0,77

1997 55,2 448 0,81

1998 53,3 46,7 0,87

1999 52,4 47,5 0,91

2000 52,1 47,9 0,92

Fonte: Elaboracién propia con datos da Encuesta de Poblacion Activa.
Nota: (1) Os datos do ano 2000 refirense unicamente & media dos tres primeiros trimestres.

Como causas que poden explicar
este proceso podense sinalar, entre
outras, a crecente participacion das
mulleres no mercado de traballo e as
menores dificultades que ten o colecti-
vo feminino para facer carreira profe-

sional no dambito publico respecto 6
sector privado.

Polo contrario, se ben a participa-
cion do colectivo feminino 6 longo da
serie escollida é crecente, a evolucion
do numero de empregados varons pre-

senta un comportamento erratico
durante o periodo 1980-2000, caracteri-
zado por subidas e baixadas, pero case
sempre oscilando entre 1,1 e 1,3 milléns
de traballadores.

A evolucion da participacién do
emprego feminino no sector privado é

moi distinta & observada no sector
publico. A porcentaxe de mulleres
empregadas no sector referido tan soa-
mente supon no 2000 un 36,4% do total
de asalariados, 11 puntos mais que en
1980.

CADRO 2: EVOLUCION DE EMPREGADOS DO SECTOR PRIVADO POR
SEXO, 1980-2000

(DATOS MEDIOS ANUAIS)

Porcentaxe de empregados Porcentaxe de empregados | indice de feminizacion do
privados varéns (1) privados mulleres (2) sector privado (2)/(1)

1980 74,6 254 0,34

1982 74,1 25,9 0,35

1984 733 26,7 0,36

1986 733 26,7 0,36

1989 71,3 28,7 0,40

1991 70,0 30,0 0,43

1993 68,4 31,6 0,46

1994 67,6 32,4 0,48

1995 67,2 328 0,49

1996 66,3 337 0,51

1997 66,1 33,9 0,51

1998 66,0 34,0 0,52

1999 64,6 354 0,55

2000 63,6 36,4 0,57

Fonte: Elaboracion propia con datos da Encuesta de Poblacion Activa.
Nota: (1) Os datos do 2000 refirense unicamente & media dos tres primeiros trimestres.

En referencia 6 indice de femini-
zacion, as cifras anteriores pasan dun
0,34% en 1980 a un 0,57 no ano 2000.
Ademais, comprébase como en época
de bonanza econémica, 0 nimero de
asalariados varéns aumenta, en termos
relativos, moito menos c6 de mulleres.

Sen embargo, en épocas de recesion, 0s
descensos afectan moito mais 0 colecti-
vo feminino.

Se se introduce na analise a varia-
ble educativa (Cadro 3), obsérvase
como en termos agregados a porcenta-
xe de traballadores con titulacion

media ou superior® dentro do sector
publico en 1997 se achega 6 70% (50,9%

en 1980), a diferencia do sector privado
gue so alcanza o 37% (11,6 en 1980).

CADRO 3: DISTRIBUCION DO EMPREGO NOS SECTORES PUBLICO E
PRIVADO EN FUNCION DO NIVEL EDUCATIVO. TOTAIS, 1980-1997

(EN PORCENTAXE)

Sector publico

Sector privado

1980 1984 | 1987 | 1991

1997 1980 | 1984 | 1987 |1991 1997

Analfabetos 18 11 0,9 0,7 0,2 3,2 2,3 19 13 0,6
Sen estudios | 4,7 4,1 3,8 4,0 2,2 11,5 10,4 9,5 8,8 53
Primarios 43,2 36,2 29,8 22,1 13,8 61,8 53,5 46,7 37,2 27,4
EXB 9,8 12,9 13,0 14,5 14,0 11,8 17,3 21,4 25,6 29,7
BUP/COU/FP-I| 9,2 11,9 15,0 17,4 18,3 51 74 10,6 13,9 16,9
FP-11 2,3 3,2 35 4,9 6,8 2,2 2,8 33 49 8,7

Diplomados | 16,7 171 18,6 19,0

23,2 2,6 34 3,7 4,2 57

Licenciados 12,7 13,4 154 17,3

21,9 17 2,9 3,0 39 57

TOTAL 100 100 100 100

100 100 100 100 100 100

Fonte: Elaboracion propia a partir da Encuesta de Poblacién Activa (11° Trimestre).

A porcentaxe de diplomados e de
licenciados no sector publico alcanza
en 1997 o 45% (39,4 en 1980). Para o
sector privado, esta proporcion supén
soamente o0 11% do total (4,3% en 1980).

Polo contrario, 0 maior volume de
traballadores con menor nivel de estu-
dios concéntrase dentro do ambito pri-
vado (0 33,3% dos asalariados no sector

privado son analfabetos, sen estudios
ou con estudios primarios fronte 6 16,2
do sector publico).

Esta significativa asimetria rexis-
trada nos niveis educativos entre
empregados publicos e privados, nece-
sita ser matizada por algunha outra
variable. De tédalas dispofiibles a mais
relevante é o sexo (Cadros 4 e 5).

9 InclGe BUP, FP-1, COU, FP-II, diplomados e licenciados.
10 As cifras en 1980 ascendian 6 76,5% e 6 49,7%, para o sector privado e publico, respectiva-

mente.

CADRO 4: DISTRIBUCION DO EMPREGO NOS SECTORES PUBLICO E
PRIVADO EN FUNCION DO NIVEL EDUCATIVO. VARONS, 1980-1997

(EN PORCENTAXE)

Sector publico

Sector privado

1980 1984 | 1987 1991 1997 1980 1984 1987 |1991 1997
Analfabetos 1,8 0,7 0,8 0,6 0,3 2,7 1,8 14 11 05
Sen estudios | 5,3 4,6 4.4 4,6 2,7 12,2 10,9 9,9 9,4 5,6
Primarios 50,3 43,4 36,8 28,5 17,8 63,9 56,3 50,8 40,8 29,9
EXB 8,2 12,7 13,8 15,7 16,4 9,6 144 18,7 23,9 29,9
BUP/COU/FP-1| 8,3 10,3 13,3 16,8 18,2 49 72 9,7 12,9 15,8
FP-11 3,0 41 39 5,6 8,1 2,8 3,2 35 49 8,5
Diplomados | 9,5 10,7 11,5 11,9 15,1 25 2,9 33 3,7 4,8
Licenciados 13,7 13,5 15,3 16,8 215 17 30 31 3,7 5,2
TOTAL 100 100 100 100 100 100 100 100 100 100

Fonte: Elaboracion propia a partir da Encuesta de Poblacion Activa (11° Trimestre).

CADRO 5: DISTRIBUCION DO EMPREGO NOS SECTORES PUBLICO E
PRIVADO EN FUNCION DO NIVEL EDUCATIVO. MULLERES, 1980-1997

(EN PORCENTAXE)

Sector publico

Sector privado

1980 1984 1987 1991 1997 1980 1984 1987 1991 1997
Analfabetos 1,8 2,0 11 1,0 0,2 49 36 34 1,8 1,0
Sen estudios | 3,3 3,2 3,0 3,1 1,6 9,6 9,7 9,2 75 4.8
Primarios 25,7 20,3 17,9 12,8 8,3 55,4 44,6 41,0 30,2 22,3
EXB 13,8 13,4 13,0 12,8 11,1 18,2 254 31,5 29,7 29,1
BUP/COU/FP-1 11,4 154 20,6 19,1 18,3 59 8,0 14,3 16,1 19,0
FP-11 0,7 1,3 3,2 39 5,2 1,1 14 3,0 50 91
Diplomados | 32,7 31,2 37,0 29,3 33,0 32 4,9 52 56 8,0
Licenciados 10,4 13,1 175 18,1 22,3 15 24 31 41 6,7
TOTAL 100 100 100 100 100 100 100 100 100 100

Fonte: Elaboracion propia a partir da Encuesta de Poblacion Activa (11° Trimestre).

En 1997 o 37% dos empregados
varéns que traballaban no sector

publico tifian estudios universitarios.

A cifra anterior ascende 6 55% para o

colectivo feminino (en 1980 estas cifras

anteriores supofiian un 23,2% e 43,1%

para homes e mulleres, respectiva-

mente).

A porcentaxe de traballadores con
estudios superiores no sector privado
era en 1997 do 10% para os homes e do
14,7% para as mulleres (4,2% e 4,7%
para homes e mulleres en 1980).

As razéns para xustificar estas
significativas diferencias hai que bus-
calas, tanto desde o lado da oferta de
traballo como da demanda.

En primeiro lugar, a oferta publi-
ca de emprego nos Ultimos anos, no
ambito central, autonémico ou local,
caracterizouse por unha limitada crea-
cion de postos de traballo para indivi-
duos con escasos requirimentos educa-
tivos e por unha oferta mais ampla
para titulados medios e superiorest,
Esta situacién, ainda que tamén se
reproduce no sector privado, resulta de
menor intensidade.

En segundo lugar, desde o punto
de vista da demanda pddese sinala-lo
menor custo de amortizacion da educa-
cién no sector publico, fronte 6 sector
privado, xa que 6 obter un emprego con
maior estabilidade, o investimento en
educacion rendibilizase de forma mais
segura. A todo o anterior hai que enga-
dirlle outro factor, que é a menor discri-
minacién laboral que parece existir
dentro do &mbito publico para alguns
colectivos, principalmente mozos e
mulleres, que polo xeral presentan un
nivel educativo mais elevado.

V. O NIVEL EDUCATIVO DESDE A PERSPECTIVA
DOS SALARIOS

Se non se incluise a perspectiva
salarial dentro dos modelos de deman-
da de educacién o estudio estaria
incompleto. Este é o obxectivo do pre-
sente epigrafe, no que se relacionan as
remuneracions percibidas polo colecti-
vo de empregados publicos e privados
co seu nivel educativo.

O comportamento dos salarios
entre o sector publico e o privado foi
unha cuestién que suscitou un forte
interese nos ultimos anos. Froito desta
preocupacion foi a aparicion dun
importante namero de estudios que
analizan, desde unha perspectiva com-
parada, as diverxencias salariais (Gar-
ciaetal., 1997; Valle e Rueda, 1997; Ugi-
dos, 1997 e Ayala et al., 1999).

O cadro nimero 6 resume, a par-
tir dos datos da Encuesta Bésica de Pre-
supuestos Familiares (EBPF) de 1990/91
e 0 Panel de Hogares de la Unién Europea
(PHOGUE) de 19942, os diferenciais de
remuneracion entre os empregados
publicos e os asalariados privados, a
partir da “prima salarial”, definida
como o cociente entre a remuneracion
media percibida no sector publico e
privado.

11 Na actualidade atopdAmonos inmersos nun proceso de reduccion da oferta publica de emprego.

12 Unha descricion pormenorizada de ambas fontes estatisticas pode verse en INE (1996, 1996b)
e INE (1993). Unha andlise mais detallada da informacién estatistica contida no PHOGUE en materia de

educacion podese obter en Vaquero (2000).

CADRO 6: A PRIMA SALARIAL DO SECTOR PUBLICO POR CATEGORIAS
SOCIOECONOMICAS

Enquisa de Presupostos Panel de Fogares da
Familiares 90/91 Unién Europea 1994

Sexo

— Varoéns 13 1,3

— Mulleres 1,8 1,7

Nivel de estudios

— Sen estudios e analfabetos | 1,1 1,2

— EXB ou similar 1,2 1,3

— Estudios intermedios 11

— Diplomados 0,9 1,0

— Licenciados 1,0 1,0

Idade

— 16 a 24 anos 1,2 16

— 25 a 34 anos 1,3 1,3

— 35a44 anos 1,2 1,3

— 45 a 54 anos 1,2 15

— 55 a 64 anos 1,3 14

TOTAL 13 14

Fonte: Ayala et al. (1999).

As maiores diferencias obtéfiense
para o colectivo feminino, que chega a
suponier, segundo a EBPF, un 1,8 respec-
to & remuneracién percibida no sector
privado. Ainda con todo, este indicador
debe tomarse coa debida prudencia, xa
que, como se sinalou, a dispersion sala-
rial € moito maior para as mulleres no
sector privado ca no publico.

Por niveis de estudios non se
observan diferencias entre as remune-
racions para os individuos con maior
investimento en capital humano, que
incluso pesan negativamente sobre o
rendemento econémico dos diploma-
dos segundo a EBPF.

Este resultado, que parece contra-
dici-la loxica exposta ata 0 momento de

gue os individuos estudian para obter
un maior rendemento econémico, debe
ser adecuadamente matizada con
outros elementos, que non aparecen no
modelo estatistico, tales como a seguri-
dade no posto de traballo, a menor dis-
criminacién profesional, etc., que
poden pesar & hora de decidir traballar
no sector publico por parte dos indivi-
duos con maior preparacién académica.

Ademais, a maior rendibilidade
relativa das inversions educativas dos
niveis inferiores de estudio (1,2 parao
grupo sen estudios e analfabetos e de
1,3 para estudios primarios) é necesa-
rio explicala a partir dos efectos redis-
tributivos dos salarios no sector
publico.

Asi, en termos comparados, 0s
salarios para os niveis altos de estudios
—grupo A (licenciados) e grupo B
(diplomados)— na Administracién
PUblica son menores ca para a empresa
privada. Pola contra, os diferenciais
son positivos para os niveis inferiores
de educacién no sector publico.

Polo que respecta a idade, obsér-
vase, para os traballadores do sector
publico, como os rendementos da edu-
cacion son crecentes a medida que
aumenta a idade e comprobase, sen
embargo, a forte reduccion nos tramos
superiores de idade, especialmente para
os empregados do sector privado. Este
resultado pode deberse a que os traba-
lladores de maior idade adoitan ter un
menor nivel de estudios cds emprega-
dos maéis novos, déficit que acostuman
suplir cunha maior experiencia laboral.

O cadro numero 7 recolle os ren-
dementos econémicos da educacion a

partir dun modelo de ecuacions de
ingresos semilogaritmicas 6 Mincer?
(1974). Se facémo-lo suposto de que o

“Polo que respecta & idade [...]". Foto de Ana Torralba.

custo privado directo da educacion
para o0 usuario en Espafia ¢ moi baixo
(San Segundo, 1997), cabe aproxima-lo
rendemento privado da educacién a
partir destes resultados.

A partir da EBPF de 1990/91
obsérvase que unha muller con estu-
dios superiores percibe, por termo
medio no sector publico, un 52% mais

CADRO 7: RENDEMENTOS ECONOMICOS PRIVADOS DA EDUCACION

EBPF 1990/91 PHOGUE 1994
S. Pablico S. Privado S. Pablico S. Privado
Varéns Mulleres | Varéns | Mulleres | Varéns | Mulleres | Varéns Mulleres

E. Universitarios vs

E. Primarios e EXB |42 52 56 54 41 42 55 42

E. Universitarios vs

E. Secundarios 30 43 32 29 27 28 34 16

E. Secundarios vs

E. Primarios e EXB |12 9 24 25 14 14 21 26

Fonte: Elaboracién propia a partir da EBPF (1990/91) e do PHOGUE (1994).

13 En Vaquero (1998b) analizanse os rendementos econémicos da educacién para a poboacién

galega nos ultimos anos.

ca se so ten estudios primarios e EXB.
Este diferencial redlcese 6 42% se se
trata dun vardn. As diferencias en ter-
mos de remuneracion para o sector pri-
vado son do 54% para as mulleres e do
56% dos varéns.

Utilizando o PHOGUE os resulta-
dos anteriores serian dun 42% mais de
rendibilidade para unha traballadora
con estudios universitarios fronte a
outra con estudios primarios ou EXB,
tanto para o sector publico como priva-
do. Polo contrario, un empregado
publico percibiria tan s6 un 41% de
diferencia, fronte 6 55% dun traballa-
dor do sector privado.

Xunto co anterior tamén se com-
proba como &s mulleres lles resulta
moito mais rendible completa-los seus
estudios universitarios que quedarse
nun nivel de estudios medios, especial-
mente aquelas que traballan no sector
publico. Neste sentido cabe sinalar que
a rendibilidade comparada dunha tra-
balladora no sector publico con estu-
dios medios é tan s6 un 9% respecto a
unha con estudios primarios ou EXB
(24% se se trata dunha muller emprega-
da no sector privado). Este resultado, se
ben se mantén para o colectivo mascu-
lino, resulta ser de menor intensidade.

Todo isto pode explicar, polo
menos parcialmente, o incremento de
mulleres no sector publico con estudios
superiores. Este resultado débese, ade-
mais de a un conxunto de vantaxes,
como a seguridade no traballo, 6 maior
diferencial econémico a favor do sector
publico para este nivel de estudios.

\. CONCLUSIONS

A partir deste artigo pddense
obter unhas conclusiéns moi relevantes
que permiten comprender, polo menos
en parte, o diferente nivel educativo
entre os empregados do sector publico
e privado, especialmente para o colecti-
vo feminino.

En primeiro lugar caberia pensar
gue a estructura laboral privada, que
reflicte un menor nivel de regulacién ca
publica, incentivaria a entrada dos
colectivos con maior nivel de prepara-
cién, xa que a forma mais habitual de
conseguir un emprego no sector publi-
co, unha oposicion, supén un custo
adicional 6 da formacion académica.
Ademais, a remuneracién que se perci-
biria no ambito privado, encéntrase
vinculada & productividade do traba-
llador, que adoita depender do nivel de
estudios recibidos. Sen embargo, as
cifras obtidas pofien de manifesto un
maior nivel educativo para os traballa-
dores do sector publico.

Os datos presentados mostran
como existen fortes diferencias en
materia educativa entre o sector publi-
co e o privado, en boa parte debido ¢
proceso de feminizaciéon do sector
publico. Esta tendencia, unida 6 forte
investimento en capital humano nos
altimos anos realizada polo colectivo
feminino, esta xerando un cambio na
composicién laboral do sector publico.

O desexo de alcanzar un traballo
para sempre e a menor discriminacion
laboral no sector publico, parecen ser

China. Candidato a un cargo publico en pleno exame.
Gravado do século XIX. A condicién de funcionario
require probas de seleccion.

duas das causas que poden explica-la
circunstancia anterior.

A prima salarial para os emprega-
dos publicos é superior a existente no
sector privado, e estas diferencias son
moito maiores para as mulleres que
para os homes. Este feito volve xustifi-
ca-la decision do colectivo feminino de
acceder a postos de traballo dentro do
ambito publico. Se temos en conta o
nivel de estudios, a prima salarial favo-
rece en maior medida 6s individuos
con niveis de estudios medios.

Esta circunstancia pode deberse
0s efectos redistributivos dos salarios
dentro do ambito publico. Isto, que en
principio se poderia considerar como
un desincentivo 6 investimento en
capital humano, pode estar compensa-
do pola maior capacidade de amortiza-
cién do investimento en educacion e a
seguridade do posto de traballo. De
feito, o individuo pode estar sopesan-

do non maximiza-la siia remuneracion
esperada, senén tamén a permanencia
no posto de traballo.

En relacién cos rendementos eco-
némicos privados da educacion obsér-
vanse fortes diferencias entre o colecti-
vo feminino e masculino. Asi,
compraébase como a rendibilidade eco-
némica entre os dous sectores, publico
e privado, se iguala para as mulleres,
chegando incluso, nalgln caso, a ser
superior & obtida no &mbito privado.

Polo que respecta 6 colectivo mas-
culino apréciase un comportamento
totalmente oposto, é constatar que as
rendibilidades son moito maiores, a
idénticos niveis de estudios, dentro do
ambito privado.

Como consecuencia de todo o
anterior e tendo presentes as limita-
ciéns que poden te-las estimacions pre-
sentadas, parece que o comportamento
dos individuos no que respecta &s suas
decisions de demanda de educacion
responde a un conxunto de criterios
racionais. Este seria o caso das menores
diferencias salariais e menor discrimi-
nacién laboral existentes no sector
publico, especialmente para o colectivo
feminino e xuvenil, que por outra parte
son 0s que presentan niveis de estudios
mais elevados.

Resumo: O nivel educativo que se observa entre os traballadores publicos e privados resulta moi
distinto. A partir dos datos que se presentan, demaostrase como estas significativas diferencias, que

favorecen 6s empregados publicos, tefien unha maior intensidade para o colectivo feminino e res-
ponden a un comportamento racional por parte dos individuos.

Palabras chave: Investimento educativo. Rendementos da educacion. Emprego publico. Diferencias
salariais.

Resumen: El nivel educativo que se observa entre los trabajadores publicos y privados resulta muy
distinto. A partir de los datos que se presentan, se demuestra como estas significativas diferencias,
que favorecen a los empleados publicos, tienen una mayor intensidad para el colectivo femenino y
responden a un comportamiento racional por parte de los individuos.

Palabras clave: Investimento educativo. Rendimientos de la educacion. Empleo publico. Diferencias
salariales.

Summary: In this paper we find significant differences between the educational attainment of wor-
kers in the public sector and those in the private sector. These differences favour the workers of the
public sector, particularly female workers. We conclude that the observed differences are the result
of the rational behaviour of individuals.

Key-words: Educational investment. Education perfomance. Public employment. Salary differences.

